ՀԻՄՆԱՎՈՐՈՒՄ
«ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՈՒՄՆԵՐՆ ԱՆՎԱՎԵՐ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Ներկայումս առկա են Կառավարության մեծաթիվ արձանագրային որոշումներ, որոնցով կարգավորվում են բազմաբնույթ հարաբերություններ: Նախկինում Կառավարության կողմից արձանագրային որոշումներ ընդունելու հնարավորությունը նախատեսված է եղել Հանրապետության Նախագահի 2007 թվականի հուլիսի 18-ի                       «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» թիվ ՆՀ-174-Ն հրամանագրի հավելվածի 32-րդ կետով, սակայն նշված իրավական ակտը 2018 թվականից ուժը կորցրած է ճանաչվել:
[bookmark: _GoBack]Թեև, տևական ժամանակ է Կառավարությունն այլևս նման որոշումներ չի ընդունում, սակայն արդեն իսկ ընդունվածները գործնականում շարունակում են կիրառության մեջ գտնվել: Մասնավորապես, այդ որոշումների հասցեատեր մարմիններից շատերը շարունակում են առաջնորդվել դրանցով, ինչը իրավական տեսանկյունից խնդրահարույց է:
Ուստի, խնդրին վերջնական լուծում տալու նպատակով, ինչպես նաև հաշվի առնելով այն հանգամանքը, որ ներկայիս օրենսդրությամբ նման տեսակի ակտեր իրավական ակտերի համակարգում առկա չեն, նախագծով առաջարկվում է անվավեր ճանաչել Կառավարության արձանագրային որոշումները:
Ընդ որում, Կառավարության այն արձանագրային որոշումները, որոնց կարգավորման առարկան շարունակում է մնալ արդիական, պետք է վերաձևակերպվեն և կարգավորվեն գործող օրենսդրության շրջանակներում նախատեսված համապատասխան այլ իրավական ակտերով:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, Հայաստանի Հանրապետության հակակոռուպցիոն ռազմավարության և դրա իրականացման 2019-2022 թվականների միջոցառումների ծրագիր և այլ ոլորտային ռազմավարական փաստաթղթեր.
Նախագծի ընդունումը չի բխում որևէ ռազմավարությունից կամ ծրագրից:
Նախագծերի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունմամբ Հայաստանի Հանրապետության պետական բյուջեում եկամուտների ավելացում կամ նվազեցում չի նախատեսվում։
 


